RIGOTÌN D’OR É LI TRÉ ORS
(Patouè dé Tchalàn Damoùn)

Y IRON UN CO TRÉ ORS QUÉ ICHTAON IN UN PITIÒ MITE OU MÉNTÉN DOU BO : PAPPA ORS, MAMMA ORS É LO PITIÒ ORS.

EUNNA MATÌN, MAMMA ORS L’AE ÉCHOUDÀ EUNNA GROUSA CATSÉROULA DÉ LITSÉ. VU QUÉ LO LITSÉ Y IRE TROP TCHAT, LA FAMEUYA L’AT DÉSIDÀ DÉ FÉRE EUNNA PERMOUNÀ DÉVÀN QUÉ FÉRE DÉDJUNOÙN.
PROTCHO DÉ LOR ICHTAE EUNNA FIETTA QU’A L’AE NOUN RIGOTÌN D’OR, PÉ LI CHÈ BÉ PÈI.

LO MATÌN, IN PASÈN DÉVÀN LO MITE DI TRÉ ORS L’AT VIÙ L’EUCH INVERT É L’AT DÉSIDÀ DÉ INTRÉ.

DJEUCHTO INTRÀ, L’AT VIÙ LO LITSÉ SU LA TABIA É L’AT PÉNSÀ : « L’ÈI FRAN FAN ! ».

PARÌ L’AT AGOHTÀ LO LITSÉ DÉ PAPPA ORS, MA Y IRE TROP TCHAT. DONCA L’AT AGOHTÀ TSOU DÉ MAMMA ORS MA LA TASSA Y IRE TROP GROUSA. A LA FIN L’AT AGOHTÀ LO LITSÉ DOU PITIÒ ORS É Y IRE FRAN BON, PARÌ L’AT BIU-LO TOT.

APRÉ RIGOTÌN D’OR L’AT DÉSIDÀ DÉ ASÉTÉ-SE SU EUNNA CARÉA, MA TSELLA DÉ PAPPA ORS Y IRE TROP ATA É TSELLA DÉ MAMMA ORS Y IRE TROP DURA. A LA FIN L’AT ASÉTA-SE SU LA CARÉA DOU PITIÒ ORS MA….CRACK ! LA CARÉA L’AT RONTU-SE É RÉGOTÌN D’OR L’AT CAMPÀ PÉ TÈRA. « AHIA QUÉ MA !...É QUÉ SENNO ! ».

RIGOTÌN D’OR DONCA L’AT FÉT Y ÉCHALÉ PÉ ALÉ OU PIÀN DAMOÙN VÉRE LA TCHAMBRA DI TRÉ ORS. LA FIETTA L’AT HPROÀ LO IET DÉ PAPPA ORS MA Y IRE TROP DEUR PER SÈ, DONCA L’AT HPROÀ LO IET DÉ MAMMA ORS MA Y IRE TROP MOL PER SÈ. A LA FIN L’AT COUTCHA-SE SU LO IET DOU PITIÒ ORS É Y IRE PARÌ COMOUDO QUÉ L’AT INDORMI-SE…
CORA LI TRÉ ORS L’AN TORNÀ I MITE, L’AN ACORDZU-SE SUBEUT QUÉ CAHQUIÙN L’AE INTRÀ PERQUÈ LO LITSÉ DOU PITIÒ ORS Y IRE LUVRÀ É LA CARÉA Y IRE ROTTA… DONCA TOUIT TRÉ SON ALÀ OU PIÀN DAMOÙN É L’AN VIÙ LI IET TOT DÉFÉT É EUNNA FIETTA QUÉ DORMAE SU TSOUT DOU PITIÒ ORS…
LI TRÉ ORS L’AON FÉT DÉ TAPADJO IN MOUNTÈN É RIGOTÌN D’OR L’AT DÉVÉYA-SE. DJEUCHTO QUÉ L’AT VIÙ Y ORS, L’AT LÉVA-SE DRETTA SU LO IET É L’AT CAMPA-SE DJU PÉ LA BOURA.
DÉ TSOU DJOR, LI TRÉ ORS L’AN PAMÀ VIÙ LA FIETTA TROP CURIOUZA !

BEUTTA IN ODRE LA CONTA !

HCRIT LI NOUN DEZEUT !
         LA CARÉA

          _ _  _ _ _ _ _

     LO IET

    _ _  _ _ _

         LA TABIA
           _ _  _ _ _ _ _

         LO MITE
          _ _  _ _ _ _

DIQUIÈ Y È-TÉ EN A Y EHCOUÉLLE DÉ Y ORS ?

DÉ VIN


       DÉ LITSÉ

DÉ CAFÉ

L’ET L’OURA DÉ CONTÉ !

